
2023 - yil 11 - mart 90-13-0-Q/23 Qoraqalpog‘iston Respublikasi
Vazirlar Kengashi

 

Nókis, Kegeyli, Qaraózek hám Taxtakópir rayonları aymaqlarınan aǵıp ótiwshi
«Quwanısh jarma» kanalınıń suwdı qorǵaw zonasın hám jaǵa boyı aymaǵın

belgilew haqqında

 

Ózbekstan  Respublikası  Jer  kodeksiniń  3-statyası  hám  Qaraqalpaqstan
Respublikasınıń  «Jer  haqqında»ǵı  Nızamınıń  4-statyası  hám  de  Ózbekstan
Respublikası Ministrlar Kabinetiniń 2019-jıl 11-dekabrdegi «Ózbekstan Respublikası
aymaǵındaǵı suw obektleriniń suwdı qorǵaw hám sanitariya-qáwipsizlik zonaların
belgilew  tártibi  tuwralı  qaǵıydanı  tastıyıqlaw  haqqında»ǵı  981-sanlı  qararına
tiykarlanip,  Qaraqalpaqstan  Respublikası  Suw xojalıǵı  ministrliginiń  2023-jıl  16-
yanvardaǵı  01/19-2-16-sanlı  xatın  kórip  shıǵıp,  Qaraqalpaqstan  Respublikası
Ministrler  Keńesi

QARAR  ETEDI:

1. Tómendegiler:

-Nókis,  Kegeyli,  Qaraózek  hám  Taxtakópir  rayonları  aymaqlarınan  aǵıp
ótiwshi «Quwanısh jarma» kanalınıń suwdı qorǵaw zonasın belgilew eksplikaciyası 1-
qosımshaǵa muwapıq;

-Nokis,  Kegeyli,  Qaraózek  hám  Taxtakópir  rayonları  aymaqlarınan  aǵıp
ótiwshi «Quwanısh jarma» kanalınıń suwdı qorǵaw zonası ishinen jaǵa boyı aymaǵın
belgilew eksplikaciyası 2-qosımshaǵa muwapıq tastıyıqlansın.

2.  Qaraqalpaqstan  Respublikası  Ekologiya  hám qorshaǵan  ortalıqtı  qorǵaw
komiteti  (M.Jumaniyazov),  Awıl  xojalıǵı  ministrligi  (Z.Ziyadullaev),  Kadastr
agentligi  Qaraqalpaqstan  Respublikası  basqarması  (I.Tleuov),  Qurılıs  ministrligi
(A.Kurbanbaev),  Ayrıqsha  jaǵdaylar  basqarması  (A.Davletov),  Suw  xojalıǵı
ministrligi  (A.Reimbayev),  Sanitariya-epidemiologiyalıq  tınıshlıq  hám  jámiyet

salamatlıǵı xızmeti Qaraqalpaqstan Respublikası basqarması (B.Qutlimuratov), Nókis
rayonı  hákimi  (O.Usnatdinov),  Kegeyli  rayonı  hákimi  (D.Utemuratov),  Qaraózek
rayonı hákimi (U.Utambetov) hám Taxtakópir rayonı hákimi (J.Adilov):

-Nókis,  Kegeyli,  Qaraózek  hám  Taxtakópir  rayonları  aymaqlarınan  aǵıp
ótiwshi  «Quwanısh  jarma»  kanalınıń  suwdı  qorǵaw  zonasındaǵı  hám  jaǵa  boyı
aymaǵındaǵı jerden paydalanıwshılar Ózbekstan Respublikası Ministrler Kabinetiniń
2019-jıl 11-dekabrdegi 981-sanlı qararı menen tastıyıqlanǵan tártip talablarına tolıq
ámel qılıw;

-«Quwanısh  jarma»  irrigaciya  tarmaǵı  basqarması  (X.Reymov)  menen
birgelikte  Nókis,  Kegeyli,  Qaraózek hám Taxtakópir  rayonları  aymaqlarınan aǵıp
ótiwshi  «Quwanısh  jarma»  kanalınıń  suwdı  qorǵaw  zonasınan  hám  jaǵa  boyı
aymaǵınan belgilengen maqsetke muwapıq paydalanıw;

-ózbasımshalıq penen qurılıs qurılıwına jol qoymaw ilajların kórsin.

3.  Usı  qarardıń  orınlanıwın  qadaǵalap  barıw  Ministrler  Keńesi  Baslıǵınıń
orınbasarı D.Kaypovqa júkletilsin.

 

Qaraqalpaqstan Respublikasi
Ministrler Ken’esi baslıg’ı

F. Ermanov

Qoraqalpogʼiston Respublikasi Vazirlar Kengashining
2023 yil 11 martdagi

90-13-0-Q/23-son qaroriga
1-ilova

